
Folketingip Ombudsmandia pillugu inatsisip allanngortineqarnissaa pillugu inatsisit assigiin-

ngitsut Kalaallit Nunaannut atuutilersinneqarnissaannut peqqussut pillugu Inatsisartut aalaja-

ngiiffigisassaattut siunnersuut. 

(Naalakkeersuisut Siulittaasuat) 

 

Siullermeerneqarnera: 

Soorlu Naalakkersuisut Siulittaasuata oqaatigereeraa Justitsministeriap Folketingip Ombudsmandiata 

Kalaallit Nunaanni Ombudsmandi pillugu inatsit nutarterneqaqqugaa Qallunaat Nunaanni Folketing-

ip Ombudsmandiata inatsisaa marloriarluni allanngortinneqareernerata kingorna allannguutai pillugit 

Kalaallit Nunaanni atuuttussanngorlugit nutarterneqanngimmat. 

 

Siullermut allannguut tassalu ”FN-ip konventioniani naalliutitsinermut allatigulluunniit peqqar-

niitsumik, atussaangitsumik nikassaasumilluunniit pineqarnissamut imaluunnit pillarneqarnissamut 

protokoli malinneqarsinnaasoq naapertorlugu taammatut pisoqannginnissaanut nunami pinaveer-

saartitsinissaq siunertaralugu Folketingip Ombudsmandianik 2007-mi toqqaanerup kinguneranik 

arlatitsigut allannguineruvoq”. 

 

Allannguutip aappaata allannguutaasa marluusut siulliup allannguutaanut tassalu ombudsmandip 

Meeqqanut Allaffiata pilersinneqarnissaanut Naleqqaminngaanit tamakkiisumik ilalerlugu akuer-

saarparput. Ullumikkut meeqqat pisortanit, soorlu kommunimit angerlarsimaffiup avataanut inissin-

neqarsimatilluni pineqarnerminut, atuarfimmi pineqarnerminut naammagittaalliorfiusinnaasumik pe-

riarfissaqanngimmata, aammalu inatsisitigut siunnersorneqarsinnaangimmata qanoq iliorsinnaaner-

minnik. Meeqqanut allaffimmik pilersitsoqarpat aamma ombudsmandi meeqqat inuusuttuaqqallu or-

nittagaat ilanngullugit pulaarsinnaalissammatigit nuannerpoq. Taamaattumik siunnersuut taanna 

Naleqqamit tamakkiisumik ilalerparput. 

 

 



 
 

Siunnersuutip aappaanut tassalu Ombudsmand-ip sivisunerpaamik ukiut qulit atuussinnaaneranut 

imatut oqaaseqassaagut. Ombudmandip innuttaasut pisinnaatitaaffitsik tunngavialugu pisortanit  

eqqortumik sullinneqarnersut qulakkeerinnilluni sulisussaammat Nunatta isorartunerujussua tikik-

kuminaassinnaaneralu pillugit sullitat orninninnssaanut aammalu pitsaassusilimmik sulinissaq, 

ombudsmandip sulinissaata killilernissaa eqqarsarnartoqartillugu oqaatigissavara. Aammalu inatsisi-

lerituut kalaallisut oqaaseqartut imaaginnavinngimmata Naleqqaminngaanit eqqarsarnatoqartippar-

put ukiut quliinnaat atuuffeqarnissaq. Tamanna nuna allani immaqa naleqqussinnaasoq isumaqar-

punga Nunatsinnut qulaani taakkartoriikkakka aallaavigalugit sivisussusiligaq sivisunerulaartari-

aqartoq. 

 

Taamatut oqaaseqarlunga Naleqqamiit suliaq ataatsimiititaliamut ingerlateqqinneqarnissaa 

innersuussutigissavara. 

 

 


